
Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ
______________  2020  թվականի  N ____  - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒ​ՋԵՈՒՄ ՎԵՐԱԲԱՇԽՈՒՄ ՈՒ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ​ՎԱ​ՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ  26-Ի N 1919-Ն ՈՐՈՇ​ՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 


Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասի` Հայաստանի Հանրապետության կառավարությունը ո ր ո շ ու մ  է.

1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում, N 1 աղյուսակում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ` համաձայն NN 1, 2, 3, 4, 5, 6 և 7 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:







ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

            ՎԱՐՉԱՊԵՏ




                      ՆԻԿՈԼ ՓԱՇԻՆՅԱՆ
ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ՈՒ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է «Դատաբժշկական գիտագործնական կենտրոն» ՊՈԱԿ-ի կողմից փորձաքննությունների իրականացման համար անհրաժեշտ սարքավորման ձեռք բերմամբ: 

Ընթացիկ իրավիճակը և խնդիրները

ՀՀ ԱՆ «Դատաբժշկական Գիտագործնական Կենտրոն» ՊՈԱԿ-ը (այսուհետ` Կենտրոն) հանրապետության տարածքում գործող միակ կենտրոնն է, որտեղ իրականցվում են դատաբժշկական ամբողջական շղթան ապահովող փորձաքննություններ:
Վերջին տարիներին ՀՀ-ում նկատվում է թմրանյութերի և հոգեմետ նյութերի, այդ թվում անլեգալ պայմաններում պատրաստվող թմրամիջոցների, ինչպես նաև բենզինային խառնուրդների օգտագործման աճ՝ առողջապահական տեսանկյունից սպառնալիք հանդիսանալով ազգաբնակչությանը:

Հաշվի առնելով, որ կենտրոնի հիմնական ուղղություններից մեկը հանդիսանում է դատաբժշկական թունաբանությունը և ելնելով Գազային քրոմատոգրաֆ–Մասսպեկտոմետրի բարձր ընտրողականության, նյութափոխանակության ակտիվ արգասիքների հայտնաբերման և մահվան չպարզված դեպքերի արդյունավետ ախտորոշման հնարավորությունից անհրաժեշտ է ընդգծել, որ Կենտրոնի վերազինումը գազ քրոմատոգրաֆով (մասս-սպեկտրոմետրի հետ համակցված) հնարավորություն կտա՝
· Կենտրոնում իրակացվող վերլուծական և հետազոտական աշխատանքի արդյունավետության բարձրացման՝ դիակներից և կենդանի անձանցից ստացված կենսանմուշներում բնական և սինթետիկ թմրամիջոցների, հոգեմետ նյութերի չնչին քանակների հայտնաբերման,
· Օգտագործված թմրամիջոցների նույնիսկ չնչին չափաքանակի հստակ քանակական գնահատման, չափաքանակով պայմանավորված կենսական կարևոր օրգաններում և հյուսվածքներում առաջացած ձևաբանական և ախտաբանական փոփոխությունների հետազոտական և վերլուծական աշխատանքներին,
· Թմրամիջոցների օգտագործմամբ ուղղակիորեն և անուղղակիորեն պայմանավորված մահացության գնահատման, հանրային առողջության համար վտանգավոր (ռիսկային) նոր թմրամիջոցների վաղ հայտնաբերման,
· Թմրամոլության բուժման նոր, արդյունավետ մեթոդոլոգիայի մշակման թմրամիջոցների և թմրամոլության վերաբերյալ տվյալների հավաքագրման, մոնիտորինգի և հետագա վերլուծության, գիտական-տեղեկատվական պատշաճ հագեցվածության ապահովման,
· ՀՀ ազգային անվտանգության ծառայության, ՀՀ քննչական կոմիտեի, ՀՀ հատուկ քննչական ծառայության, ՀՀ ոստիկանության, Պաշտպանության նախարարության, ՊԵԿ-ի հետ համագործակցության արդյունավետության բարձրացման՝ նպաստելով թմրամոլության և թմրամիջոցների ապօրինի շրջանառության դեմ պայքարի ոլորտում առկա հիմնախնդիրների լուծմանն ուղղված անհրաժեշտ լրացուցիչ միջոցառումների մշակմանը, թմրամոլության կանխարգելման ազգային ծրագրի արդյունավետությունը բարձրացմանը:
Ս.թ. մարտի 10-ին Կենտրոնի կողմից «Գնումների մասին» ՀՀ օրենքի 15-րդ հոդվածի 16-րդ կետի համաձայն հրապարակվել է «ԳՀԱՊՁԲ-15/16-2020-1-ԴԲԳԳԿ» ծածկագրով գնման ընթացակարգի հրավերը, որի 1-ին չափաբաժնով գնման առարկա է հանդիսանում թվով 1 հատ գազային քրոմատագրաֆիկ մասս սպեկտրաչափական համակարգը: Ընթացակարգի շրջանակներում 1-ին չափաբաժնի մասով հայտ են ներկայացրել «Մեդիսար», «Լաբտեխգրուպ» և «Իմմունոֆարմ» ՍՊԸ-ները` հետևյալ գնային առաջարկներով՝
	Չ/Հ
	Անվանում
	Մասնակցի անվանում
	Ինքնաարժեք
	Շահույթ
	ԱԱՀ
	Ընդհանուր

	1
	Գազային քրոմատագրաֆիկ մասս սպեկտրաչափական համակարգ
	«Մեդիսար» ՍՊԸ
	65972222.22
	13194444
	15833333
	95000000

	
	
	«Լաբտեխգրուպ» ՍՊԸ
	42500000
	8500000
	0
	51000000

	
	
	«Իմմունոֆարմ» ՍՊԸ
	35330000
	8832500
	8832500
	52995000


Գնահատող հանձնաժողովի 01.04.2020թ. նիստի արձանագրության թիվ 2 որոշմամբ, 1-ին չափաբաժնի մասով ընտրված մասնակից է ճանաչվել «Իմմունոֆարմ» ՍՊԸ-ը, որի հետ ս.թ. ապրիլի 13-ին կնքվել է 52995000 ՀՀ դրամ գումարի չափով թիվ «ԳՀԱՊՁԲ-15/16-2020-1-ԴԲԳԳԿ-1» գնման պայմանագիր` առանց ֆինանսական միջոցների (պայմանով):
Կարգավորման նպատակը և բնույթը

Կառավարության որոշմամբ առաջարկվող նախագծի նպատակը փորձաքննությունների իրականացման համար անհրաժեշտ սարքավորման ձեռք բերումն է, որի համար անհրաժեշտ է 52995000 ՀՀ դրամ: Այդ նպատակով նախատեսվում է «Ամբուլատոր-պոլիկլինիկական բժշկական օգնության ծառայություններ» միջոցառման համար նախատեսված միջոցները 52995000 ՀՀ դրամի չափով նվազեցնել և հատկացնել  առողջապահության նախարարության «Դատաբժշկական գիտագործնական կենտրոն» ՊՈԱԿ-ին` գազային քրոմատագրաֆիկ մասս սպեկտրաչափական համակարգի համար ֆինանսական միջոցներ հատկացնելու և «Իմմունոֆարմ» ՍՊԸ-ի հետ լրացուցիչ համաձայնագիր կնքելու համար:
«Ամբուլատոր-պոլիկլինիկական բժշկական օգնության ծառայություններ» միջոցառման համար նախատեսված միջոցների նվազեցումը չի հանգեցնում արդյունքային ցուցանիշների փոփոխության: 

Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության  նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է «Դատաբժշկական գիտագործնական կենտրոն» ՊՈԱԿ-ի կողմից փորձաքննությունների իրականացման ապահովում: 
ՏԵՂԵԿԱՆՔ

